
Gid Pratik Pwopriyetè Salon Bote pou Ayerasyon 

 
ENTWODIKSYON 

Dapre yon nouvo règleman  Depatman-Deta Eta New York (New York State 
Department of State, DOS) tout biznis ki ofri sèvis maniki gen obligasyon pou yo bay 
ayerasyon pou kapte ak epuize kontaminan nuizib, vapè ak patikil, lwen kliyan yo ak 
travayè yo. Toulède prensip sa yo detèmine sistèm ayerasyon prensipal, epi yo egzije 
itilizasyon sistèm degajman lokal, ki rele tou, ayerasyon pou kaptaj nan sous, nan chak 

estasyon maniki ak pediki.  
Prensip ayerasyon yo se pati 
Kòd Mekanik Entènasyonal 
2015 (2015 International 
Mechanical Code, “2015 
IMC”).  

ENFÒMASYON SOU GID SA A  

Gid sa a gen ladan 
enfòmasyon pou ede ou asire 
salon bote ou ajou avèk kòd la. 

Li dekri nouvo egzijans yo ak etap ou kapab fè pou konfòme ou. Li gen ladan tou yon lis 
tout sa pou fè pou ede ou swiv etap enpòtan yo nan pwosesis pou konfòme ou. 

Ou kapab jwenn tout materyèl ki endike nan dokiman sa a nan: 
http://www.dos.ny.gov/licensing/appearance/nailsalons.html. 

KONTAKTE DEPATMAN-DETA 

Si ou gen nenpòt kesyon sou egzijans pou ayerasyon oswa sou fason pou konfòme ou avèk biznis 
ou, tanpri kontakte Depatman-Deta nan nimewo 518-474-4429.  Ou kapab jwenn lòt enfòmasyon 
ak resous sou sitwèb nou (www.dos.ny.gov). 

I. Konprann Nouvo Egzijans pou Ayerasyon an 
 

NOUVO EGZIJANS POU AYERASYON 

Yon nouvo règleman Depatman-Deta Eta New York adopte egzije tout biznis ki ofri sèvis maniki pou yo bay 
ayerasyon pou kapte ak epuize kontaminan nuizib, vapè ak patikil, lwen kliyan yo ak travayè yo.  Toulède 

prensip sa yo detèmine sistèm ayerasyon prensipal, epi yo egzije 
itilizasyon sistèm degajman lokal, ki rele tou, ayerasyon pou kaptaj 
nan sous, nan chak estasyon maniki ak pediki. Sistèm degajman lokal 
rale lè ki toutotou men oswa pye kliyan an pandan w ap bay sèvis 
maniki a, pou asire travayè yo ak kliyan yo pa respire kontaminan 
danjere.  

Règleman ak Kòd konsènan Ayerasyon:  
 
Ou kapab jwenn tèks nouvo règleman sou ayerasyon an sou sitwèb: 
http://www.dos.ny.gov/licensing/appearance/ventingreg.html 

 
Ou kapab jwenn Kòd Mekanik Entènasyonal 2015 lan sou sitwèb:  
http://codes.iccsafe.org/app/book/content/2015-I-Codes/NY/2015%20IMC%20HTML/CHAPTER%204.html 
 

Depatman an te travay avèk enjenyè pwofesyonèl pou devlope yon "Dokiman Gid Teknik" ("Technical 
Guidance Document") pou kontraktè yo ak pwofesyonèl konsepsyon yo. Dokiman Gid Teknik lan bay 
espesifikasyon egzat ak egzijans pou sistèm ayerasyon yo. Kontraktè yo ak pwofesyonèl konsepsyon yo 
ta dwe ale nan Dokiman Gid Teknik lan pou yo prepare yon sistèm ki konfòm pou salon bote yo.  

 

SA NOUVO EGZIJANS YO VLE DI POU BIZNIS YO KI LA DEJA 

 Si ou te jwenn yon lisans pou Biznis Amelyorasyon Aparans (Appearance Enhancement Business) 
anvan 3 oktòb 2016, ou gen senk ane pou konfòme ou avèk nouvo egzijans yo pou ayerasyon.  
 

 Nou p ap fè enspeksyon nan biznis ki la deja yo pou wè si yo konfòme yo avèk nouvo prensip 
ayerasyon an jouk 3 oktòb 2021. 
 

 Biznis ki la deja yo pral bezwen jwenn ak konsève anplas yon sètifika konfòmite apati 3 oktòb 
2021.  

SA NOUVO EGZIJANS YO VLE DI POU NOUVO BIZNIS YO 

 Si ou te resevwa yon lisans pou biznis Amelyorasyon Aparans nan dat 3 oktòb 2016 oswa anvan 
dat sa a, ou dwe konfòme ou avèk nouvo egzijans ayerasyon an apati moman salon bote ou louvri 
anba nouvo lisans la. 
 

 Nouvo biznis yo pral gen obligasyon pou yo jwenn yon sètifika konfòmite anvan yo kòmanse 
opere, epitou y ap gen obligasyon pou konsève sètifika sa a anplas. 
 

 Depatman an pral tcheke pou wè si nouvo biznis yo konfòme yo avèk  nouvo prensip ayerasyon 
an apati 3 oktòb 2016.  
 

 Nouvo biznis ki pa konfòme yo avèk nouvo prensip la pral resevwa yon Avi pou Vyolasyon (Notice 
of Violation) ak gid nan Depatman an sou fason pou yo konfòme yo avèk prensip la.  
 

 Depatman an rekonèt li ka pran anpil mwa pou fè salon bote ou konfòme li avèk nouvo règ yo, 
epitou Depatman an kapab travay avèk ou pou evite yon odyans. Nan pifò ka yo, menmsi ou 
resevwa yon Avi pou Vyolasyon, ou kapab rezoud pwoblèm yo san ou pa tonbe anba sanksyon 
epitou san ou pa ale nan yon odyans, depi ou korije vyolasyon yo, oswa depi ou montre Depatman 
an ou te fè efò rezonab pou konfòme ou avèk nouvo règ yo.  Pou jwenn plis enfòmasyon sou 
kalite aksyon ak dokiman ou kapab pote nan Depatman an pou montre ou fè yon efò rezonab 
avèk bon volonte ou pou konfòme ou avèk nouvo prensip la, gade dokiman nou ki rele "Ti Konsèy 
Enpòtan ak Enfòmasyon yo Apre yon Enspeksyon" ("Important Tips and Information After an 
Inspection"). Dokiman sa a disponib sou sitwèb nou nan 
http://www.dos.ny.gov/licensing/appearance/Clean%20Inspection%20Information_FINAL1003
16_01_ACr.pdf  

II. Gade Sa Konfòmite a Sanble 
 

PRELÈVMAN AK DESKRIPSYON MODÈL ESTASYON MANIKI KI AYERE  

          Estasyon Maniki ki Ayere                                                                         Estasyon Pediki ki Ayere 

 

 

 
 
 

 
Yon tab ki ayere gen yon vantilatè ki rale vapè ak patikil 
chimik yo nan yon kanalizasyon epi anpeche yo antre nan 
atmosfè sal la.  Yon tab ki ayere se yon egzanp degajman 
lokal paske li anpeche sibstans chimik ak patikil toksik rive 
nan zòn respirasyon travayè maniki yo ak kliyan yo. Tab ki 
ayere a dwe voye lè ki kontamine a deyò salon bote a.   

 

 
 
 
 
 
 
                                                        
 

 
 
 
 
 
 
 
 
 
 

Kalite sistèm degajman lokal sa a pèmèt ou 
mete yon kiv mobil sou men oswa pye yon 
kliyan pou kapte vapè chimik yo epi pou voye 
yo deyò. 

Kiv Degajman pou Voye Lè Kontamine 
Deyò 

Vantilatè sou Tab ki Konekte nan Kanalizasyon pou 
Voye Lè Kontamine Deyò 

ESPAS 
TRAVAY 

Espas 
Travay 

TAB POU 
MANIKI 

ARANJMAN ASPIRASYON ANLÈ TAB 

Kanalizasyon 

K ap soti deyò 

VANTILATÈ 

PLAFON 

DEYÒ 

ESPAS 
TRAVAY 

TAB POU 
MANIKI 

ARANJMAN TIYO ASPIRASYON ANLÈ

VANTILATÈ 

DEYÒ 

DEYÒ 

Degajman ki 
Obligatwa 

IMAJ VRÈ SALON BOTE KI GEN NOUVO SISTÈM AYERASYON KI ENSTALE 
Estasyon Maniki ak Pediki  

III. Anboche yon Pwofesyonèl pou Fè Travay Ayerasyon an 
 
ANVAN OU ANBOCHE YON PWOFESYONÈL 
 
Anvan ou rele yon pwofesyonèl, ou ta dwe kontakte minisipalite lokal ou pou chèche konnen si kontraktè 
yo gen obligasyon pou yo gen yon lisans anvan yo travay nan minisipalite a. 
 
FASON POU JWENN YON PWOFESYONÈL POU EDE OU AVÈK ENSTALASYON YON SISTÈM AYERASYON  

Enjenyè pwofesyonèl yo ak kontraktè mekanik yo kapab konsevwa, 
konstwi ak kreye sistèm ayerasyon yo.  Enjenyè pwofesyonèl resevwa 
lisans Depatman Edikasyon Eta New York.   

Enjenyè Pwofesyonèl yo 

 Ou kapab jwenn enfòmasyon sou fason pou anboche yon enjenyè 
pwofesyonèl sou sitwèb: 
http://www.op.nysed.gov/prof/pels/pebroch.htm 

 Ou ka verifye lisans ak anrejistreman yon enjenyè 
pwofesyonèl ki gen lisans Eta New York sou sitwèb Depatman Edikasyon Eta New York nan: 
http://www.op.nysed.gov/opsearches.htm  

Kontraktè Mekanik yo 

 Chèche yon kontraktè mekanik ki espesyalize nan pwojè konstwiksyon komèsyal/modènizasyon 
ki gen pou wè ak sistèm ayerasyon. 

 Nan kèk ka, kontraktè mekanik yo kapab konsevwa sistèm ayerasyon yo.  
Si ou bezwen èd pou jwenn yon kontraktè mekanik ki nan zòn ou, gen 
òganizasyon yo ki ka la ki reprezante kontraktè ak biznis ki konsevwa, 
konstwi, enstale ak antreteni sistèm ayerasyon andedan.  

 Rezo Liv Ble Konstwiksyon Komèsyal (Blue Book Network of Commercial 
Construction) se yon resous sou entènèt ki la pou chèche kontraktè 
mekanik yo. Jwenn kontraktè mekanik yo sou sitwèb Liv Ble nan: 
http://www.thebluebook.com/cl/stall2844.htm 

 Pou chèche yon kontraktè mekanik ki nan zòn ou, pale avèk lòt pwopriyetè biznis (pa egzanp, 
restoran yo), zanmi oswa lòt moun ou konnen ki ka te fè travay renovasyon 
pa twò lontan. Referans pawòl-nan-bouch se souvan pi bon fason pou 
jwenn yon pwofesyonèl.  
 Epitou, ou ka fè yon rechèch apa nan paj 
jòn yo, oswa depi ou tape nenpòt nan tèm kle 
nou sijere anba la yo nan yon pwogram rechèch 

sou entènèt: “HVAC Contractor” ("Kontraktè HVAC"), “mechanical 
contractor” ("kontraktè mekanik") oswa “mechanical contractor near 
me” ("kontraktè mekanik ki toupre mwen"). Tcheke sitwèb yo sou 
entènèt pou referans ak pwofesyonèl yo, men itilize jijman ou epitou 
pran prekosyon ou avèk sitwèb ki pa gen revizyon ki verifye. 

 Selon konpleksite sistèm ki obligatwa pou biznis ou, ou ka bezwen konsilte yon enjenyè mekanik. 

Enjenyè Mekanik yo 

Jeni mekanik se syans ki aplike prensip jeni, fizik, ak syans materyèl pou konsepsyon, analiz, manifakti, 
ak antretyen sistèm mekanik yo.  

 Kontraktè mekanik ou ka rekòmande ou yon enjenyè mekanik. 

Achitèk yo 

Yon achitèk se yon pwofesyonèl konsepsyon anrejistre ki gen lisans Depatman Edikasyon Eta New York. 
Si ou bezwen konsèy sou chanjman nan konsepsyon aparans pou biznis ou, ou ka bezwen konsilte yon 
achitèk ki gen lisans. 

 Konsilte yon achitèk (si sa obligatwa oswa si kontraktè mekanik oswa enjenyè mekanik ou 
rekòmande li ba ou). 

 

LÈ W AP ANBOCHE NENPÒT PWOFESYONÈL 

 Fè entèvyou avèk plis pase yon pwofesyonèl pou chak sèvis ki obligatwa. 
 Pi bon pratik la se fè entèvyou avèk omwen twa founisè sèvis pou chak sèvis ou bezwen.  
 Jwenn tout estimasyon ak estimasyon pri yo alekri.  
 Si ou resevwa estimasyon pou yon pri ou konsidere ki twò wo, kontakte yon lòt pwofesyonèl pou 

jwenn yon pi bon tarif.  

 

SA POU DI YON ENJENYÈ PWOFESYONÈL OSWA YON KONTRAKTÈ MEKANIK 

 Fè kontraktè mekanik la konnen ou se yon pwopriyetè biznis, epi 
règleman Eta New York egzije pou ou enstale yon sistèm degajman lokal (ki 
rele yon sistèm ayerasyon pou kaptaj nan sous) pou kapte tout vapè, gaz, 
pousyè ak lòt kontaminan lè nan biznis ou. 
 Fè kontraktè mekanik la konnen w ap chèche yon estimasyon pou 
konsevwa, bati ak enstale yon sistèm degajman lokal nan chak estasyon 
maniki ak pediki andedan biznis ou. 

 Bay kontraktè mekanik lan yon kopi "Dokiman Gid Teknik" Depatman an ki disponib sou sitwèb: 
http://www.dos.ny.gov/licensing/appearance/Clean%20Inspection%20Information_FINAL1003
16_01_ACr.pdf   (Tanpri konsève kopi dokiman sa a epi bay li pou mèt kay ou, si ou genyen, ak 
pou nenpòt kontraktè w ap chèche jwenn estimasyon nan men li pou konsepsyon, enstalasyon 
ak reparasyon sistèm ayerasyon.) 

 Mande si kontraktè ou gen eksperyans avèk sistèm ayerasyon pou lòt kalite biznis ki bezwen 
yon "sistèm degajman lokal" (ki rele "sous ayerasyon pou kaptaj nan sous" tou). 

 Mande si kontraktè ou gen tout lisans obligatwa epi mande si li anrejistre sou sitwèb 
http://www.op.nysed.gov/opsearches.htm.  

 Mande kontraktè ou pou li ba ou prèv asirans responsablite li ak asirans konpansasyon  
travayè li. 



Salon Owners’ How-To Guide for Ventilation – HT                                                                                              8 
 

 Pri yo p ap menm selon anpil faktè, tankou: laj bilding nan, pozisyon ak gwosè biznis ou, ak laj 
sistèm ayerasyon ki la deja yo. Sèten sistèm kaptaj nan sous kapab kòmanse a $500 pou rive a 
$1,500 pou chak estasyon. Gwo modifikasyon sistèm ayerasyon yo kapab koute pi gwo lajan.  

 Toujou egzije pou jwenn yon kontra ak estimasyon ki ekri ak detaye. L ap pwoteje ou epitou l ap 
ede asire oumenm ak kontraktè a konprann enpòtans ak frè pwojè a. 

 Mande pwofesyonèl ou chwazi a pou li ba ou yon kopi pèmi konstwiksyon an pou pwojè ou, si 
yon pèmi obligatwa.  

 

 

IV. Mande yon Sètifika Konfòmite ki Siyen  
 

Règleman pou ayerasyon an egzije pou biznis yo resevwa yon sètifika siyen nan men enstalatè sistèm 
ayerasyon an, fabrikan an oswa pwofesyonèl konsepsyon anrejistre a ki endike sistèm ayerasyon 
enstale a satisfè nouvo egzijans legal yo. Ou kapab jwenn yon fòm vid Sètifika Konfòmite sou sitwèb 
nou la a http:// 
www.dos.ny.gov/licensing 
/appearance/ventilation%20 
certificate.pdf  Ou dwe konsève 
yon sètifika konfòmite anplas 
toutan. 

MODÈL SÈTIFIKA KONFÒMITE 

V. Swiv Gid yo Etap‐pa‐Etap avèk yon Lis Tout ki Dwe Fèt pou Pwopriyetè 

Salon Bote yo 
 

 
 

Lis Tout Sa ki Dwe Fèt Etap-pa-
Etap pou Pwopriyetè Salon Bote yo  

 

LIS TOUT SA KI NESESÈ POU KONFÒMITE AVÈK AYERASYON 

Anvan ou kòmanse pwojè ou, asire ou: 

 Revize kontra lwaye a epitou chita pale avèk mèt kay ou pou konnen nenpòt modalite ki pral 
detèmine pwojè konstwiksyon an ak modènizasyon an nan pwopriyete a. Konsilte yon avoka si ou 
bezwen èd pou revize kontra lwaye ou.  
 

 Chèche imaj ak deskripsyon estasyon maniki ki ayere yo nan salon bote ki ajou avèk kòd la. 
 

 Chèche yon kontraktè mekanik, yon enjenyè mekanik oswa yon achitèk.  

 Bay yon kopi "Dokiman Espesifikasyon Teknik" (Technical Specifications Document) DOS pou 
kontraktè mekanik ou, enjenyè mekanik ou, ak/oswa achitèk ou yon fason pou li konprann ki 
règleman ki anvigè.  
 

 Fè entèvyou plis pase yon pwofesyonèl pou chak sèvis ki obligatwa epi chita pale avèk yo. Si ou 
chita pale avèk anpil pwofesyonèl epi si ou konpare estimasyon yo, sa ap pèmèt ou chwazi pi 
bon pwofesyonèl la pou bezwen ou yo.    

 

 Chèche yon kontraktè ki kominike byen epi ki vle reponn tout kesyon ou yo. 
 

 Asire pwofesyonèl ou gen eksperyans avèk sistèm ayerasyon ki bezwen yon "sistèm degajman 
lokal" (ki rele "sous ayerasyon pou kaptaj nan sous" tou).  
 

 Asire pwofesyonèl ou gen yon lisans, si sa obligatwa. 
 

 Apre ou chwazi pwofesyonèl ou, mande pwofesyonèl ou pou ba ou: 
o Yon kontra ak estimasyon ki ekri ak detaye  
o Yon kopi asirans responsablite pwofesyonèl ak kontra asirans 

konpansasyon travayè  
o Pèmi ak plan konstwiksyon, si yo obligatwa 

 


